
ཉིན་ཤས་གོང་། གསར་འགོད་པ་དང་བཅས་པ“རྒུ་རུམ་་་
རྩམ་པའི་བང་མཛོད”ཅེས་གྲགས་པའི་ལྷ་ས་གྲོང་ཁྱེར་སྟོད་ལུང་
བདེ་ཆེན་ཆུས་རྒུ་རུམ་གྲོང་རྡལ་རྣམ་པ་གྲོང་ཚོའི་ཚོགས་ཆུང་4
པར་བསྐྱོད་པ་ཡིན། དེ་གར་ཡུལ་ལྗོངས་མཛེས་ཤིང་མཁའ་་་་་་་་
རླུང་གཙང་ལ་སྐྱིད་སྣང་དོད་པོ་ཞིག་འདུག

འཁར་རྒྱུག་ལ་བརྟེན་དགོས་པའི་དམ་ཆོས་སྒྲོལ་མས་་་་་་་་་་་
སེམས་རྩ་འཁོལ་པོའི་ངང་ང་ཚོར་སྣེ་ལེན་ཞུས་བྱུང་། ཁོང་གིས་
ལྕོག་ཙེའི་ཐོག་ཤིང་ཏོག་དང་། ཇ་ཕོར། བྱེ་རིལ་སོགས་སྒྲིག་་་་་་
གཤོམ་བྱས་ནས་ང་ཚོ་སྒུག་ནས་བསྡད་འདུག

2010ལོའི་ཉིན་ཞིག་ལ་དམ་ཆོས་སྒྲོལ་མ་དང་ཁོང་གི་་་་་་་་་་
བཟའ་ཟླ་ཁྱི་སྐྱག་རྩམ་པ་འཐག་སར་ལས་ཀ་བྱེད་ཀྱི་ཡོད། ཁྱི་་་་་
སྐྱག་ཁང་ཕྱིར་དོན་ནས་ཡུན་རིང་མ་སོང་བར་ཁང་པའི་ནང་གི་
དམ་ཆོས་སྒྲོལ་མས་ངུ་སྐད་གྲགས། ཁྱི་སྐྱག་གིས་ཐོས་མ་ཐག་་་་་་
འཕྲལ་མར་ཁང་པའི་ནང་དུ་འཛུལ།

སྐབས་དེ་དུས་དམ་ཆོས་སྒྲོལ་མའི་རྐང་པ་དང་བོད་ཆས་་་་་
འཐག་འཁོར་ནང་ཚུད་ནས་གང་སར་ཁྲག་འཐོར་བ་དང་གྱོན་་་
གོས་ཁྲག་གིས་འཚོས། ཉེན་ཚབས་ཆེ་བའི་སྐབས་སུ་ཁྱི་སྐྱག་་་་་་་
གིས་འཕྲལ་མར་གློག་སྒོ་མར་ཕབ།

ཉེ་འཁོར་གྱི་གྲོང་མི་ཚོས་དམ་ཆོས་སྒྲོལ་མའི་ངུ་སྐད་ཐོས་་་་
མ་ཐག་འཕྲལ་མར་དེ་གར་རྒྱུག་ཡོང་། དེ་ནས་ཁ་པར་བརྒྱབ་་་་་
ནས་མོ་ཊ་ཞིག་འབོད་དེ་ཁོང་གྲོང་རྡལ་འཕྲོད་བསྟེན་ཁང་དུ་་་་་་
བསྐྱལ་བ་རེད།

གྲོང་རྡལ་འཕྲོད་བསྟེན་ཁང་ལ་གཤགས་བཅོས་བྱེད་པའི་་་་
ཆ་རྐྱེན་མེད་སྟབས་དམ་ཆོས་སྒྲོལ་མ་བོད་རང་སྐྱོང་ལྗོངས་མི་་་་་་
དམངས་སྨན་ཁང་གཉིས་པར་བསྐྱལ་བ་རེད།

རྣམ་པ་གྲོང་ཚོའི་སློབ་ཆུང་གི་ལོ་རིམ་གསུམ་པ་ལས་འགྲིམ་
མྱོང་མེད་པའི་ཁྱི་སྐྱག་སྐབས་དེ་དུས་ག་བྱེད་འདི་བྱེད་མི་ཤེས་་་་་
པར་གཤགས་བཅོས་མ་བྱེད་གོང་གི་ནང་མིའི་མིང་རྟགས་་་་་་་་་་་་
འགོད་སྐབས་ལག་གཉིས་འདར་ནས་ཕྲན་ཙམ་རང་མིང་ཡང་་་་
འབྲི་མི་ཐུབ་པར་གྱུར།

དམ་ཆོས་སྒྲོལ་མ་བཟའ་ཚོ་གཉིས་པོར་སློབ་གསོ་ཡག་པོ་་་་་
ཞིག་དང་ལེན་བྱེད་མྱོང་མེད་པའི་དབང་གིས་ད་བར་གྱོང་མང་་

པོ་ཕོག་མྱོང་ཡོད། དེར་བརྟེན་ཁོང་གཉིས་པོས་སློབ་གསོ་ནི་ཧ་་
ཅང་གལ་འགངས་ཆེན་པོ་ཡིན་པ་གསལ་པོ་ཤེས་ཀྱི་ཡོད།“ང་་་
ཚོར་རིག་གནས་མེད་པས་བུ་རྒན་པ་འགྲོ་སའི་སློབ་གྲྭའི་མིང་་་་་་
ཡང་ངེས་ཀྱི་མི་འདུག འོན་ཀྱང་ང་ཚོའི་བུ་འགྲོ་སའི་སློབ་གྲྭ་དེ་་
ཀན་སུའུ་ཞིང་ཆེན་ལ་ཡོད་པ་ཤེས་ཀྱི་ཡོད། ད་ལྟ་བུ་མོ་གཞོན་་་་
པ་ཅང་ཤིས་ནན་ཁྲང་སློབ་འབྲིང་ལ་ཡོད། བུ་གཞོན་པའི་་་་་་་་་་་
སྦྱངས་འབྲས་ད་ལྟའི་འཛིན་གྲྭའི་ནང་མདུན་གྲས་སུ་སླེབས་ཀྱི་་་
འདུག”ཅེས་ཕྲུ་གུའི་སྐོར་གླེང་སྐབས་ཁོང་གིས་སྤོབས་པ་ཆེན་་་་་
པོའི་ངང་དེ་ལྟར་བརྗོད་བྱུང་།

“ལོ་ལྔའི་གོང་ང་ཚོའི་འཚོ་བའི་ཆ་རྐྱེན་དེ་ཙམ་ཡག་པོ་་་་་་་་་
མེད། འོན་ཀྱང་ཕྲུ་གུ་ཚོར་སློབ་ཡོན་སྤྲོད་མི་དགོས་པས་ང་་་་་་་་་་
གཉིས་ཀྱིས་རྩམ་པ་བཙོངས་པའི་ཡོང་འབབ་ནས་ལོ་ལྟར་སྒོར་་་
ཁྲི་1ལྷག་ཙམ་གསོག་གི་ཡོད”ཅེས་ཁོང་གིས་བརྗོད།

དེ་གོང་བྱུང་བའི་ཆག་སྒོ་དེ་ལས་ཁྱིམ་ལ་སྒོར་ཁྲི་3ལས་་་་་་་་་
མེད་པ་དེའང་ངའི་སྨན་རིན་ལ་ཕྱིན་སོང་།“དཀའ་ངལ་ཆེ་་་་་་་
བའི་སྐབས་སུ་གྲོང་རྡལ་སྲིད་གཞུང་དང་གྲོང་ལྷན་གྱིས་ང་ལ་མ་
མཐའི་འཚོ་བ་འགན་ལེན་གྱི་འགྲོ་ལུགས་གཉེར་རོགས་བྱས་་་་་་་་
ནས་སྨན་བཅོས་འགན་བཅོལ་འདུན་ཞུ་བྱས་པས་སྨན་རིན་ལ་་་
སེམས་ཁྲལ་བྱེད་མི་དགོས་པ་གནང་བྱུང”ཞེས་བརྗོད།

དབང་པོ་སྐྱོན་ཅན་དུ་གྱུར་བའི་རང་ཉིད་ཁེར་རྐྱང་ཁྱིམ་དུ་
སྡོད་སྐབས། ཉིན་ལྟར་མ་མཐའི་འཚོ་བ་འགན་ལེན་གྱི་དངུལ་་་
བླངས་ཏེ་ཡིད་མུག་ནས་སྡོད་པ་ལས་ལག་ཤེས་གཅིག་སྦྱངས་ཏེ་་
ཡོང་འབབ་ཕྲན་ཙམ་གསོག་ཐུབ་ན་ཡག་པོ་མི་ཡོང་ངམ་སྙམ།

དམ་ཆོས་སྒྲོལ་མས་ཟ་ཁང་ཞིག་འཛུགས་འདོད་པའི་་་་་་་་་་་
བསམ་ཚུལ་ནང་མིར་བརྗོད། དེ་ནས་ལྷ་སར་ཟ་ཁང་གཉེར་་་་་་་
སྐྱོང་བྱེད་བཞིན་པའི་སྤུན་མཆེད་ཀྱིས་གནས་ཚུལ་དེ་ཤེས་རྗེས་་་
ཁོང་ལ་ཁ་པར་བརྒྱབ་ནས“ཟ་ཁང་བཙུགས་ན་དཀའ་ངལ་ཆེ་་་་
ལ་སྡོད་ཁོམ་ཡང་མེད་པས་ཁྱོད་རང་དབང་པོ་སྐྱོན་ཅན་ཞིག་གི་
བྱེད་ཐུབ་བམ”ཞེས་བརྗོད།

དབང་པོ་སྐྱོན་ཅན་དུ་གྱུར་བའི་དམ་ཆོས་སྒྲོལ་མས“དུས་་་
ཚོད་ལོ་5སོང་ཡང་རྐང་པ་དྲག་སྐྱེད་མི་ཐུབ་པས་ང་མུ་མཐུད་་་་་་
ནས་སྒུག་འདོད་མི་འདུག ཁྱེད་ཀྱིས་ང་ལ་གཡོས་སྦྱོར་བྱེད་་་་་་

སྟངས་སློབ་རོགས། ང་ཡང་སྦྱོང་འདོད་ཆེན་པོ་འདུག”ཅེས་་་་་་
བརྗོད།

སྤུན་མཆེད་དེས་དམ་ཆོས་སྒྲོལ་མའི་ཆོད་སེམས་མཐོང་་་་་་་
ནས་ཁོ་མོ་ཁྱིམ་དུ་བསུས་ཏེ་ཤ་འབྲས་དང་། ཤ་མོག ལ་ཕིང་།
ཞོག་བཀྲག་སོགས་བཟོ་སྟངས་བསླབས།

འཁར་རྒྱུག་ལ་བརྟེན་དགོས་པའི་དམ་ཆོས་སྒྲོལ་མས་ཟླ་བ་་
གཅིག་ནང་གཡོས་སྦྱོར་བྱེད་སྟངས་བྱང་ཆུབ་པར་ཤེས། ཁྱིམ་་་་
དུ་སླེབས་རྗེས་དམ་ཆོས་སྒྲོལ་མས་སྨི་ངོས་གྲུ་10ཡང་མ་ཟིན་་་་་་་་
པའི་སྟབས་བདེའི་ཁང་པ་ཞིག་བསྐྲུན་ནས་ཚོང་ཟོག་རྩག་རྩིག་་་
འཚོང་འགོ་ཚུགས། ཚོང་ཁང་སྒོ་ཕྱེ་བའི་ཉིན་དང་པོར་ཡུལ་མི་་
སྤུན་ཟླ་ཚོས་ཚོང་ལ་ལྟ་རྟོག་བྱེད་པར་ཡོང་བས་ཉིན་དེར་ཡོང་་་་་
འབབ་སྒོར་600ལྷག་ཙམ་བྱུང་བ་རེད།

ད་ཆ་དམ་ཆོས་སྒྲོལ་མར་ལོ་ལྟར་མཉམ་སྡེབ་དཔལ་འབྱོར་་
གྱི་བགོ་འགྲེམས་སྒོར་700ལྷག་ཙམ་ལེན་རྒྱུ་ཡོད་ལ། ལོ་ལྟར་རྩྭ་
ར་སྐོར་གཡེང་གི་གླ་ཆ་སྒོར་3500དང་ལོ་ལྟར་དབང་པོ་སྐྱོན་་་་་་
ཅན་གྱི་ཁ་གསབ་སྒོར་2200ལེན་རྒྱུའང་ཡོད། དེའི་ཐོག་་་་་་་་་་་་
བཟའ་ཚོ་གཉིས་ཀྱིས་གཉེར་སྐྱོང་བྱེད་པའི་ཇ་ཁང་ནས་ལོ་ལྟར་་
ཡོང་འབབ་སྒོར་ཁྲི་3ལྷག་ཙམ་རག་གི་ཡོད་པས་འཚོ་བ་ཉིན་རེ་་
ལས་མ་འདས་པར་ཡག་ཏུ་འགྲོ་བཞིན་ཡོད།

དམ་ཆོས་སྒྲོལ་མས་ཇ་ཁང་ལ་བལྟས་ཏེ། ལོ་ལྔའི་གོང་ཚོང་
ཁང་དང་ཇ་ཁང་མཉམ་དུ་འབྲེལ་ཡོད་ལ་ས་རྒྱའང་ཆུང་ཆུང་་་་་་
རེད། ལོ་3གོང་ངེད་གཉིས་ཀྱིས་ཁང་མིག་2རྒྱས་སྐྲུན་བྱས་ཏེ་་་་་
གཡོན་གྱི་ཁང་མིག་དེར་ཚོང་ཁང་དང་ཐབ་ཚང་བཙུགས་པ་་་་་་་
དང་གཡས་ཀྱི་ཁང་མིག་དེར་ཇ་ཁང་བཙུགས་པ་ཡིན།

འདས་སོང་གི་ལོ་བཅུའི་ནང་། གྱོན་གོས་ལག་འཁྲུས་རྒྱག་་
པ་ནས་གོས་འཁྲུ་འཕྲུལ་འཁོར་ཉོ་བ་དང་། འཁྱག་སྒམ་མེད་པ་
ནས་ད་ལྟ་འཁྱག་སྒམ་4ཡོད་པ། སོ་ཕག་གི་ཁང་པ་ནས་ན་ནིང་
ཁང་པ་གསར་པ་བརྒྱབ་པ་དང་བརྙན་འཕྲིན་སྲབ་མོ་ཉོ་བ་་་་་་་་་་
བཅས་བར་དམ་ཆོས་སྒྲོལ་མས་དངོས་ཡོད་ཀྱི་དཀའ་ངལ་ལ་་་་་་་
དཔའ་མི་ཞུམ་པའི་སྙིང་སྟོབས་ཐོག་ནས་མ་འོངས་ཀྱི་མི་ཚེའི་་་་་་
ལམ་བུའི་ཐོག་ཡིད་ཆེས་ཀྱིས་ཁེངས་བཞིན་དུ་མདུན་སྐྱོད་བྱེད་་་
བཞིན་ཡོད།

པར་①ནི་གཡུ་ཡི་གཞོང་པ་ལྟར་སྣང་བའི་རྣམ་པ་གྲོང་ཚོ་ཡིན་པ།
པར་②ནི་དམ་ཆོས་སྒྲོལ་མས་སྒོ་རའི་ནང་གི་མེ་ཏོག་ལ་གཡོག་བྱེད་བྱེད་སྐབས་ཁྱི་སྐྱག་གིས་ཆུ་ཟོམ་འདེགས་རོགས་བྱེད་བཞིན་པ།
པར་③པ་ནི་བརྙན་འཕྲིན་སྲབ་མོ་ཉོས་ནས་ལོ་ཤས་སོང་ཡང་དམ་ཆོས་སྒྲོལ་མས་ད་དུང་ཡང་འཕྲིན་ལམ་བརྗེ་མི་ཤེས་པས། འཕྲིན་ལམ་བརྗེ་དགོས་པའི་སྐབས་སུ་ཁོང་གིས་སྒེ་ཁུང་ཕྱེ་ནས་ཁྱི་སྐྱག་འབོད་ཀྱི་ཡོད།
པར་④ནི་དམ་ཆོས་སྒྲོལ་མ་དང་ཁྱི་སྐྱག་འཛུམ་མདངས་ཀྱིས་འཕྱུར་བཞིན་བདེ་སྐྱིད་ཀྱི་འཚོ་བར་རོལ་བཞིན་པ།
པར་⑤ནི་ལོ་44ལ་སླེབས་པའི་དམ་ཆོས་སྒྲོལ་མར་དལ་ཁོམ་བྱུང་ཚེ། སྒོ་རའི་ནང་གི་མེ་ཏོག་ལ་ཆུ་རྒྱག་གི་ཡོད།
པར་⑥ནི་དམ་ཆོས་སྒྲོལ་མས་གོས་སྒམ་ནས་གྱོན་གོས་འདོན་བཞིན་པ།
པར་⑦ནི་ཁྱི་སྐྱག་གིས་ཐབ་ཚང་ནང་སྐུ་མགྲོན་ལ་ཞལ་ལག་བཟོ་བཞིན་པ།
པར་⑧ནི་ཇ་ཁང་ནང་དམ་ཆོས་སྒྲོལ་མས་ཚལ་བཀྲུ་རོགས་བྱེད་བཞིན་པ།
པར་⑨ནི་ཁྱི་སྐྱག་གིས་སྣོད་ཆས་བཀྲུ་བཞིན་པ།

ལུསེ་ཀྱིཀྱི་དབང་པོ སྟོ་སྐྱོསྟོན་ཅིན་ཡཀྱིན་ན་ཡང་། སེསེམསེ་ཀྱིཀྱི་སྙིཀྱིང་སྟོ སྟོབསེ་ཞུམ་པོ་ཅིཀྱི་ལ་ཡསྟོད་།

——ལྷ་ས་གྲོང་ཁྱེར་སྟོད་ལུང་བདེ་ཆེན་ཆུས་རྒུ་རུམ་གྲོང་རྡལ་རྣམ་པ་གྲོང་ཚོའི་དམ་ཆོས་སྒྲོལ་མའི་སྐོར་བཀོད་པ།

